
  
  

APAAR आईडी

स्रोत: द हिंदू
ऑटोमेटेड परमानेंट एकेडमिक अकाउंट रजिस्ट्री (APAAR) आईडी का उद्देश्य छात्र रिकॉर्ड को मानकीकृत करना है। हालाँकि, कार्यान्वयन,
डेटा गोपनीयता पर चिंताओं ने कार्यकर्त्ताओं के बीच बहस छेड़ दी है।

APAAR आईडी: राष्ट्रीय शिक्षा नीति 2020 के तहत शुरू की गई और राष्ट्रीय क्रेडिट फ्रेमवर्क के साथ संरेखित, इसका उद्देश्य
शैक्षणिक रिकॉर्ड को सुव्यवस्थित करने और शैक्षिक स्तरों के बीच संक्रमण को सुविधाजनक बनाने के लिये "वन नेशन वन स्टूडेंट
आईडी कार्ड" प्रणाली स्थापित करना है।

APAAR एक 12-अंकीय ID प्रदान करता है, जो भंडारण और सत्यापन के लिये शैक्षणिक रिकॉर्ड को डिजिलॉकर और एकेडमिक बैंक
ऑफ क्रेडिट से जोड़ता है।
स्कूल डेटा रिकॉर्ड करते हैं, जबकि उच्च शिक्षा संस्थान और कौशल संस्थान प्रवेश और भर्ती के लिये सत्यापित शैक्षणिक रिकॉर्ड
तक पहुँच बनाते हैं।

APAAR ID के बारे में चिंताएँ: APAAR के आधार लिंकेज़ में वर्तनी की गड़बड़ी के कारण समस्याएँ उत्पन्न हो रही हैं, जिसके कारण इसे अपडेट
करना आवश्यक हो गया है।

जबकि शिक्षा मंत्रालय का दावा है कि एपीएएआर स्वैच्छिक है,केंद्रीय माध्यमिक शिक्षा बोर्ड द्वारा APAAR के 100% नामांकन
के लिये दिया गया दबाव अंतर्निहित अनिवार्यताओं की चिंता को जन्म देता है , जोन्यायमूर्ति (सेवानिवृत्त)
के.एस. पुट्टस्वामी बनाम भारत संघ (2019) में सर्वोच्च न्यायालय के निर्णय का खंडन करता है, जिसमें
कहा गया था कि बुनियादी शिक्षा तक पहुँच के लिये आधार की आवश्यकता नहीं हो सकती है।
वकालत करने वाले समूह मज़बूत डेटा सुरक्षा के बिना नाबालिगों के संवेदनशील व्यक्तिगत डेटा को संभालने में जोखिमों के बारे में
चिंतित हैं।

डेटा संरक्षण अधिनियम, 2023 (जो अभी तक लागू नहीं हुआ है) में यह अनिवार्य किया गया है कि सहमति स्वतंत्र, सूचित और
स्पष्ट होनी चाहिये, जिसके बारे में कार्यकर्त्ताओं का तर्क है कि इसे नज़रअंदाज किया जा रहा है।

और पढ़ें: APAAR: वन नेशन वन स्टूडेंट आईडी कार्ड

 

PDF Refernece URL: https://www.drishtiias.com/hindi/printpdf/apaar-id

Powered by TCPDF (www.tcpdf.org)

http://drishtiias.com/hindi/images/uploads/1741861620_APAAR_ID.png
/hindi/daily-updates/prelims-facts/apaar-one-nation-one-student-id-card
https://www.drishtiias.com/hindi/printpdf/apaar-id
http://www.tcpdf.org

